
LIZARTZA�Seguros Bilbao taldea
izan da jaun eta jabe, taldekako,
banakako eta mendiko sariekin

ESKUALDEKOAK�Ibarrako Xabier
Iriarte seigarren eta Altzoko Aitor
Olano hamaseigarren izan dira�6

Ezker-eskuin: Jabier Etxarri bigarren sailkatua, Ruben Palacios irabazlea eta Beñat Intsausti hirugarrena. NEREA URBIZU

Amaitu dira 
Gazte 
Festak
«Giro herrikoia eta 
alaia» izan da nagusi�7

«Muga gehiago 
dituzte musikariek, 

instrumentuek baino »
Bere hirugarren diskoa ‘Amorrua’ 
kaleratu berri du zizurkildarrak�4-5 ANDER GILLENEA

TXITXI ORBEGOZO

TOLOSA�

750 urteek
emandakoaz
gehiago 
jakiteko

TOLOSA�

Nairobitarra
busaren 25.
urteurrena
ospatzeko 

Buletin elektronikoa
eta denbora-pasa 
liburuxka, kalean�7

Ortiz eta Iztueta 
hizlari, Amalurren�3

LANPOSTUAK
Suhiltzaileak, Ertzaintza, 
polizia. 2006ean lanpostu berriak.
Infomazioa: 943 313782.
Administrari laguntzaileak.
Hurrengo sarrerak: Beasain, 
Bergara, Soraluze, Mutriku, Zizurkil,

Mendaro, Anoeta. 
Hilean 1.500 euro. 
Doako informazioa. 943 313782.
Garbitzaileak. Lanpostu finkoak:
Eusko Jaurlaritza, ikastetxeak,
ospitaleak. Informazioa: 
943 313782 

Gidariak. Udaletan eta Foru
Aldundian laster lanpostuak. 
Kontratu mugagabeak. 
943 313782. 
Sukaldariak eta sukaldari
laguntzaileak. Postu libreak 
Eusko Jaurlaritzan. Asteburuetan

libre. 943 313782.
Peoiak, langileak.  Igeltseroak,
elektrizistak, iturginak, 
lorezainak, palistak, gidariak.
Lanpostu libreak udaletan. 
943 313782.
Aireportuak. Bete behar dituzte:

harreragileak, aireko kontrolatzaileak,
suhiltzaileak eta 
mantentze-lanerako langileak.
Informazioa: 943 313782.
Harreragileak. Telefonistak,
hurrengo deialdiak erakunde
publikoetan. 943 313782.

iragarki laburrak�

KKOOMMIIKKIIAA� GORKA SALABERRIA

JONE HERNANDEZ
TOLOSAKO UDALEKO
BERDINTASUN TEKNIKARIA

«Itxuraz, lan munduak
kultur, kirol eta jai
arloak baino pisu
handiagoa dauka gure
gizartean, baina
jaietan gizarte baten
ezaugarri eta balore
asko islatzen dira, eta
horrek hausnarketa
eskatzen du.
Aurrerapenak esparru
sinbolikoetan izan
behar dute batzuetan,
beste batzuetan
mugitzen hasteko»

«Azken hamarkadetan
ahalegin
garrantzitsuak izan
dira herrian, baina
zaila da horiek
mugimendu sendoago
batean gorpuztea»

‘Galtzaundi’ (2006-03-10)

EESSAANNAAKK�

Sasi eta lainoen
artetik II
Aurreko batean Argia-k euskal
gatazkaren inguruan iritzi arti-
kulu bat idaztea eskatu zidan.
Halaxe egin ere; idatzi horren
ardatza indar politiko españo-
listak ezin dutela bakerako
egon daitekeen aukera on bat
galtzea zuen. Bere burua ezker
abertzaleko, alimaña ilegala,
definitzen duen batek artiku-
lua kritikatu zuen. Testuinguru
osoa kontutan hartuz argi
dago nire ustetan ez dagoela
ez gezurrik ez inori mina egite-
ko asmorik. Dena den, irakurri
eta zuena da hitza.

«Ez dakit 23F-ren itzala luze-
egia delako den. Baina orduko
hordago kutrearen zilarrezko
ezteiak ospatzera datozela ba-
tzuk, dirudi. Aurrenekoa, Teje-
ro bera Melillako periodiko ba-
tetan Espainiako unitatearen

GGUUTTUUNN@@KK�

aldeko soflama berriak (?)
oihukatzen. Eta harekin batera
konpainia guztia: Bono eta
Mena, nor baino nor, Penintsu-
lako batasuna jokoan. BEC:
Bertso eta Basket jaia bai, bai-
na Batasunarena ez. Egunka-
ria-ren auzia berriro bueltan,
eta 18/98 bi mende luzetan.
Ibarra sutan, Kataluniako Esta-
tut-arekin; eta Pique, akaso, ko-
lokan. Losantos jo ta ke, ezin
ikusiz Z. P. Aznar, FAESetik sua,
bero-bero Espainia osoa. Ace-
bes eta Zaplana, Euskadirekin
nahikoa lana. Ermuako Foroa
Iruñera doa, sobran daudela
foruak esatera... Eta guztietan
hoberena: intelektual-pentsa-
dore talde batek Fundación
para la Defensa de la Nación
Española osatu du, baina ezin
izan dute erregistratu, hain zu-
zen, helburu horiek Ejertzitoa-
renak direlako, berdin-berdi-
nak. Negar egin beharrean
hobe barre txiki bat, ezta?

Auzitegiak eta auziak, Esta-
tua hautsia, Estatut-aren kon-
tra referenduma, Tejero lehen
sinatzailea, COPEtik kea eta si-
nadura bilketa, zeruan lainoa.
Gure artean sasia, beldurra,
debekua, intolerantzia, Euska-
di eta Katalunia deabrua, eta
laster Galizia. Dena dirudi sa-
sia eta lainoa, inoiz baino za-
balduagoa. Zer gertatzen ote
da? Zer berri? Zergatik hain-
beste istilu? Zertara urdurita-
sun hau?

Hiru urte hildakorik gabe.
Hau bakea! Hau bakerako au-
kera. Eta hau hainbesterentzat
ardura. Arazoa oso argia da,
egoera berri posible horretan,
hainbestetan entzun dugun
esaldia etorriko zaie bueltan:
«Helburu guztiak bake giroan
aurkeztu eta lortu daitezke po-
litikaren bidetik». Egun handi,
egun santu hori orain ezagu-
tzeko bidean gaudenean, hara!
Alarma gorria! Gure artean sa-

siak ereiten: Bono, Mena, Rajoy
eta konpainia. Eta zeruan laino
beltzak: Ibarra, Guerra, Aznar
eta bere konstituzio lagunak.
Hau da hau egoera! Baina be-
netako momentua iritsi da, gal-
derari erantzuteko momentu
historikoa: ahal da edo ezin
da? Planteatu eta lortu daiteke
dena politikaren bidetik? Egia
da?

Demokraziaren erakustaldi
bat egiteko aukera dator, baina
argi dago Ebro ibaitik behera
ez daudela prest, ez daudela
prestatuta. Katalunian eduki
dugu adibidea. Parlamentua-
ren eskariari emandako eran-
tzuna: boikota! Komunikabide,
alderdi politiko eta intelektual
talde bat osatu, Espainiako
bandera hartu eta akabo kon-
tuak. Denok aho batez: Katalu-
nia Estatut berri bat eskatzeko
libre da, baina eskari horren
ondorioak ezagutu beharko di-
tuzte, eta ezagutu dituzte, bai.

Eta orain guri, hemen, toka-
tzen zaigu aurrerapausoak
ematea, eskari berri bat plan-
teatzea, eszenatoki berri bate-
ra euskal gizartea eramatea,
harreman modu desberdin eta
berri bat proposatzea. Eta ho-
rretarako guztirako, akaso, ona
da altura pixka bat hartzea,
mendira lasai igotzea eta eman
beharreko pausoak ondo
hausnartzea.

Hala, Anbotoko Mariren ko-
bazulotik irteten zarenean,
ezin zaio Mariri sorbalda
eman. Kontuz, poliki eta Mari-
ri so irten behar da. Hemen 
ere berdin, kontuz eta poliki ir-
ten behar gara, atzeraka itxu-
ran, baina aurrera jotzen.
Atzeraka begira, baina aurre-
ratzen, eta batez ere, sasi guz-
tien gainetik eta laino guztien
azpitik, hor baitugu gure le-
kua».

JOKIN BILDARRATZ 

(TOLOSAKO ALKATEA)�TOLOSA

‘Por qué lo llamarán amor?’

Badirudi, lehen bistazoan, ez dago-
ela desberdintasun handiegirik
esatearen eta adieraztearen arte-

an. Norbaiti x adierazi nahi badiogu, x
esango diogu eta kito; hau da, norbaiti
elurra ari duela jakinarazi nahi badio-

UUZZTTUURRRREETTIIKK�EKAIN GARMENDIA

gu, elurra ari du esango diogu, besterik
gabe.Esan,adierazi edo komunikatu,di-
rudienez ez dago desberdintasunik ho-
rien artean —eta badirudi halako pito-
keriez aritzea ez dela denbora galtzea
besterik—. Baina bada Hizkuntzaren Fi-
losofiaren alor bat, Pragmatika, esatea
eta adieraztea bereizten dituena; izatez
ez baitira gauza bera: zerbait esan deza-
ket erabat desberdina den beste zerbait
adieraziz. Horra hiru adibide:

Gaua. Esan didatenez, ligatze kontue-
tan zer edo zer lortu nahi duenak beha-

rrezko omen du zerbait esan eta beste
zerbait adierazten jakitea. Ezagutu dut
kaixo esan, eta «zure kuleroak nire ohe
ondoan nahi ditut gaur» erraz-erraz
adierazten duen artistarik —eta are ha-
rritzekoagoa dena: badirudi baten ba-
tzuek ulertzen dietela—. Hori bai, gehie-
gi adieraztea askotan ez omen da politi-
ka ona...

Politikariak. Pragmatikaren maisuak,
inongo dudarik gabe. Hitz bat hartu eta,
inor konturatu gabe, hari edozein esa-
nahi emateko gai dira. Adibidez, politi-

kari batek terrorista hitza esan dezake
«nireak ez diren helburuak lortzeko bio-
lentzia erabiltzen duena» adierazteko,
edota faxista «kabroi alua» adierazteko.
Kasurik argiena: politikariek demokra-
ta hitza erabiltzen dute «gu» adierazte-
ko. Ay... Por qué lo llamarán amor cuan-
do quieren decir sexo? —eta ez, ez naiz
paragrafoz nahastu—.

Artikuluak. Beno, hauek akaso Prag-
matikaren porrota dira. Gauza normala
baita, zerbait ttikia adierazten saiatu
eta,azkenean,ezer ere ez esatea; zerbait
esan baina ezer ez adieraztea. Eta bel-
dur naiz, Pragmatika eta Hizkuntzaren
Filosofia asko ikasiagatik, hori ez duten
inongo fakultatetan irakasten...

NNaaiirroobbiittaarrrraarreenn  
ttrriibbuukkooaakk

Amalur jardunaldietako saioa aprobetxatuz, bidaiari izandako
lagun asko elkartu zen Angel Ortiz eta Josu Iztuetarekin 

JOXEMI SAIZAR

A laitasuna zuen motorra
eta gidariak Marco Polo-
ren ordezko eta irudi.

Hala definitu zituen Anjelmari
Peñagarikanok idatzitako ber-
tsoetan. Tuareg eta boskima-
norik ez zen Usabal sagardote-
gian, bai ordea munduak zehar
haiek ezagututako lagun asko.

Bidaiatzeko estilo desberdi-
na —tolosar era deitzen diote
batzuk— sortu zuten Nairobi-
tarra autobuseko bezero eta la-
gun ugari bildu zen asteazke-
nean Josu Iztueta eta Angel Or-
tizen inguruan, lehendabizi
Kultur Etxean, Amalur jardu-
naldien barruan, eta ondoren
sagardotegi batean afaltzen.

Proiekzioan Iztuetari eta Or-
tizi egindako galderekin bide-
oa, Nairobira egindako lehen
bidairen irudiak eta Manuel
Mokoroaren kontakizuna, bi
protagonista nagusien aurre-
kariak bidaia, lan eta kirol
munduan, eta Nairobitarrare-
kin egindako bidaien laburpe-
na ikus ahal izan zuten Kultur
Etxeko areto nagusira sartzea
lortu zutenek —jende askok
kanpoan gelditu behar izan
baitzuen—. Garaiak aldatu di-
ren seinale, irla huts batera Iz-
tuetak telefono mugikorra eta
Ortizek itzulerako biletea era-
mango zutela azaldu zuten bi-
deoan. Solasaldian 25 urtetan

zehar 100 bidaitan egindako
milioi bat kilometroetako bizi-
pen nagusienak, jendearekin
izandako harremanak, une latz
eta gozoenak laburbiltzen
saiatu ziren Iztueta eta Ortiz.
Esperientzia liburu batean ja-
sotzeko zailtasuna aipatu zuten
galdera bati erantzunez 

Eta ondorengo afarian elkar-
tu ziren 84 lagunak, bidaia ho-
rietan autobus zaharrean garai
desberdinetan zehar ibili diren
bi mila lagunen ordezkariak
izan ziren, gertuen bizi dire-
nak, baina baita Nafarroa eta
Bizkaitik etorritakoak ere, aste
gorria izan arren. Autobusean
erabiltzen ziren bezalako poto
bana oparitu zitzaien bilduta-
koei afariaren hasieran oroiga-
rri gisa, eta afarian zehar mila-
ka kontu eta pasadizo berritze-
ko parada izan zuten. Asmo
berriak azaltzeko okasioa ere
izan zen. Kantu, bertso eta mu-
sikarako tartea ere ez zen falta
izan.

Lehen autobusa Nairobin
gelditu zen, hango gobernuak
erosita futbol talde batentzat.
Bigarrena,Txilen haur umezur-
tzekin lan egiten duen zentro
batean eta martxan jarraitzen
du. Hirugarrena, berriz, txatar-
tegian bukatu zuen. Hala ere,
bidaiatzeko —eta bizitzeko, az-
ken finean— izpiritu eta ilusio
hori hainbat lagunengan er-
naldu eta bizirik dirau.

Nairobitarraren lagunak kantari sagardotegian, tartean Angel Ortiz eta Josu Iztueta gidariak. TXITXI ORBEGOZO

TTOOLLOOSSAA�GIZARTEA



Batean eta bestean ditudan ar-
durak dira ezberdintasunak,
batez ere. Nire taldearekin nik
egiten ditut aurkezpenak eta
nik abesten dut, beste presen-
tzia bat izaten dut eszenatoki
gainean. Oskorrin zortzi lagun
gara, eta horrek guztiak behar
duen koordinazioak eta eman-
dako kontzertu pilak asko la-
gundu dit eszenatoki gainean
eskarmentua lortzeko.
Nola ikusten duzu trikitixaren
egoera?
Gure egungo lengoaia eta La-
jak bere momentuan zuena ez-
berdinak dira. Orain 100 urte
etorri zen trikitixa Euskal He-
rrira, eta orduan albokaren,
txistuaren,xirularen erreperto-
rioa hartu zituen. Bere funtzio
soziala dantza egiteko izan da,
eta horretara loturik egon da.
Nik erritmo tradizonalak era-
biltzen ditut oinarri bezala dis-
koetan. Baina erromeria gain-
behera doa, taldeak desager-
tzen ari dira. Musikari eta
trikitixa ikasle bakoitzak ikusi
beharko du zer egin nahi duen,
nondik eraman nahi duen.

IMANOL GARCIA

Atera berri duen diskoaren
promozioan buru-belarri dabil
Iker Goenaga (Zizurkil, 1974).
Amorrua izena jarri dio, eta ba-
karka ateratzen duen hiruga-
rrena da. Egun Alkizan bizi da
musikaria, baserri batean. Tri-
kitixa «inor molestatu gabe» jo
dezake bertan, eta taldekidee-
kin entseguak egiteko ere ba-
liatu izan du. Beñat Barandia-
ran (gitarra akustikoa), Iban
Gurrutxaga (gitarra elektri-
koa), Mikel Atxega (baxua) eta
Iñigo Egia (perkusioa) izan ditu
ondoan grabaketan, eta zuze-
neko emanaldietan ere haiek
osatuko dute taldea.
Bakarkako hirugarren diskoa
atera berri duzu.
Lehenengoa 1993. urtean ate-
ra nuen, Larraitz arrebarekin.
Maixa eta Itziar bikotearekin
banatu genuen diskoa. Rock
musikan disko banatuak egi-
ten baziren ere, trikitixarekin
ez zen ohikoa hori.Hasiera hori
izan zen, eta asko ikasi nuen,
mundu bat deskubritzen hasi
nintzen. Gero, bakarka, Soinu-
gorri eta Txikitxuterik etorri zi-
ren, eta orain, hirugarrena,
Amorrua.
Zure instrumentua trikitixa
izanik, zailagoa al da diskoak
ateratzea?
Instrumentu bakoitzak bere
mugak ditu, baina hori ez da
arazoa. Musikariak izaten ditu
bere mugak, eta horiek ezagu-
tu behar dira. Askotan muga
gehiago ditu musikariak berak
instrumentuak baino. Nik triki-
tixarekin lotura berezia dut be-
tidanik. Zortzi urterekin hasi
nintzen, eta 13-14 urterekin le-
henengo kantuak asmatzen
hasi nintzen eta Kortaturen Sa-
rri-Sarri bezalako abestiak jo-
tzen.
Nola izan da Amorrua-ren
sormen lana?
Musikari guztiek ez dute ber-

Iker Goenaga zizurkildarrak ‘Amorrua’
diskoa argitaratu berri du, bakarka egiten

duen hirugarrena, «inoiz baino 
intentsitate gehiagoarekin» burutua

din funtzionatzen diskoak egi-
terakoan. Diskoa grabatu au-
rretik, bederatzi hilabete egon
naiz ezer sortu gabe, grabatu
beharreko abestiak lantzen.
Abenduaren amaieran graba-
tu nuen, eta ordutik lau kantu
sortu ditut. Nork jakin hurren-
go diskoa noiz aterako den. Le-
henengo diskotik bigarrengo-
ra bost urte igaro dira, eta hor-
tik hirugarrengora beste hiru
urte. Tartean Mikel Laboarekin
eta Sorotan Bele taldean aritu
nintzen jotzen. Bakoitzak bere
momentua bilatu behar du dis-
koak ateratzeko.
Eta grabazioa nola joan da?
Abestiak talde-lanean jorratu
ditugu eta denon artean kolore
bat ematen joan gara. Zirkulu
moduko bat sortzen da talde-
lanaren inertziaz eta hori apur-
tzeko Anjel Unzuk egin duen
lana aipatzekoa da. Produkzio-
an aritu da eta bere ikuspegia
eman die kantuei, errespetua-
rekin ideiak emanez. Bion arte-
an entzuten genituen kantuak
eta gero taldera itzultzen nin-
tzen ateratako ideiekin, eta

kantuak berrikusten genituen.
Oso prozesu intentsoa izan da.
Emaitzarekin gustura?
Bai, gustura. Bai testuaren al-
detik, baita musikaren aldetik
ere. Bi arloetan izandako kola-
boratzaileek ere asko lagundu
dute.Esfortzu handia da diskoa
grabatzea, eta lagunez ingura-
tuta errazagoa izaten da.
Izenburu berezia ipini diozu
egindako esfortzu horri.
Amorrua hitzak hiru gauza ere
adierazten ditu. Haserrearen
sinonimotzat ez dut behin ere
erabili, gauza bat intentsitatez
egitea, gogoz egitea esateko

baizik. Eta hori adierazi nahi
nuen izenburuarekin: produk-
zioan inoiz baino gehiago dele-
gatu badut ere, inoiz baino in-
tentsitate gehiagorekin egin
dut lan. Neure burua gehiago
behartu dut gauzak hobeto
egiteko.
Diskoaren aurkezpen kon-
tzertuak egiten ari zara orain,
eta jaioterrian ere emango
duzu bat.
Aurreko diskoarekin ere izan
ginen. Sentsazio berezia da,
publiko guztia ezagutzen baitu-
zu. Eszenatokitik begiratu eta
denak ezagunak. Eskertzekoa

«Instrumentuek
baino, muga

gehiago dituzte
musikariek»

ZZEENNBBAAIITT  DDAATTUU�

‘AMORRUA’ DISKOA
Abestiak. 14 konposizio ditu.
Horietatik 8 dira abestuta, 
eta gainontzeko 6ak
instrumentalak.
Kolaborazioak. Josu Salbide,
Xabier Zeberio, Alaitz Telletxea,
Mikel Markez, Joseba Tapia,
Koldo Izagirre, Gartxot Unsain
eta Joseba Sarrionaindia.

KONTZERTUAK
Eskualdeko emanaldiak:
Tolosa. Bonberenea; 
apirilak 8; 22:30ean.
Zizurkil. Atxulondo kultur
etxea; maiatzak 13.
Villabona. Olaederra
kiroldegia, maiatzak 27.
Jesusen Bihotza Ikastolaren
40. urteurreneko festan.ANDER GILLENEA

da musikari batentzat bere he-
rrian kontzertua emateko au-
kera izatea.
Zer espero behar du kontzer-
tura joaten denak?
Diskoaren abesti gehienak en-
tzuteko aukera izango du, eta
aurreko diskoetakoak ere bai.
Berrikuntza bat ere izango
dugu, seigarren kide bat izan-
go baita ere zuzenekoan: orde-
nagailua. Kontzertu politak
izango dira, eta jendea anima-
tzen dut etortzera.
Oskorrirekin partaide bezala
egiten dituzun kontzertuak
ezberdinak izango dira...

LIZARTZA�XVIII. INSALUS SARIA TXIRRINDULARITZA PROBA

Hiru euskaldun izan dira irabazleak, bai banakakoan eta baita talde bezala 
ere; Ibarrako Xabier Iriarte 6. eta Altzoko Aitor Olano 16., eskualdeko azkarrenak

Seguros Bilbao taldeko hiru irabazleak elkarrekin helmugaratu ziren. NEREA URBIZU

NEREA URBIZU

Otsabio Elkarteak antolatzen
duen Lizartzako XVIII. Insalus
Saria burutu zen atzokoan.
Bertan Seguros Bilbao taldeko
Ruben Palacios izan zen garai-
le.Halaber,azpimarratzekoa da
talde honen sendotasuna eta
garrantzia, lasterketako lehe-
nengo 3 postuak haiek lortu
baizituzten; Jabier Etxarri le-
kunberriarra bigarren pos-
tuan eta Beñat Intxausti amore-
bietarra hirugarrenean. Hiru-
rak, Lizartzako helmugara
elkarrekin iritsi ziren, eskutik
helduta. Eskualdeko lehenak,
berriz, Xabier Iriarte ibartarra,
seigarren postuan, eta Aitor
Olano altzotarra, hamaseiga-
rrenean.

Lehenengo kilometroetan 9
txirrindulari ibili ziren ihesi,
horien artean iaz bigarren pos-
tuan amaitu zuen Francisco Ja-
bier Aramendia (Caja Rural).

Seguros Bilbao lanean hasi zen
hasieratik ere, izan ere, In-
txaustik, Altzoko bi igoerak
egin zituen lehenengo pos-
tuan, horrek mendiko saria lor-
tzea eman ziolarik. Leaburuko
igoera gogorrean helmugara
iritsi ziren lehenengo hirurak
ziren, jada, lanean. Eta helmu-
gara arte mantentzen jakin
izan zuten.

Haize petralaren kontra ibili
behar izan ziren txirrindula-
riak. Hala eta guztiz ere jende
andana gerturatu zen lasterka-
riei arnasa ematera eta probaz
gozatzera.

Insalus Sariaren garrantzia

Egutegiko lehen probetako bat
da Insalus Saria, eta gogorta-
sunagatik eta afizionatu maila-
ko talderik eta txirrindularirik
onenak joaten dira Lizartzara.
Horregatik, gero eta ezaguna-
go egiten ari da lasterketa hau.

Proba hau irabazi duten as-
kok eta askok profesional mai-
lan ibiltzea lortu dute. Hala
nola, iazko txapelduna, Jose Jo-
aquin Rojas (Liberty), Mikel
Astarloza (Agr 2), Samuel San-
chez (Euskaltel) eta Jonathan
Gonzalez (Ilers Baleares).

Udaberria 
badatorrela
nabari da 
azokan 

Lehenengo geranioak
eta kalendulak 
erosteko aukera 
izan zen atzokoan

PABLO ALBERDI

Aste honetan izan dugun
eguraldi onak oso eragin
baikorra izan du produktuen
eskaintzan. Nahiz eta berri-
tasun handirik oraindik ez
izan, erritmo honetan, dato-
zen asteetan izando dira, eta
gainera, babak edo ilarrak,
besteen artean, goraka diho-
azte.

Berdura plazan aurtengo
lehenengo geranioak eta ka-
lendulak ikusi genituen atzo,
2 eurotan salduak. Datorren
asteetan, ziur aski, produktu
berri gehiago aurkeztuko
dira. Bestalde, gazta zerren-
da ere zabala eta osoa izaten
ari da egun hauetan, eta
hauez gain, irasagarra edota
ogia eta postreak ere aurki-
daitezke.

ATZOKO AZOKA�

merk. gares.

Berdura plaza
Pensamientoa 1,00 -
Erromeroa 4,00 6,00
Antirinoa 1,00 -
Txilarra 3,00 4,30
Perrejila 0,05 0,06

Bertako produktuak
Urra 2,00 -
Kalabaza 1,50 3,00
Azalorea 1,00 -
Arraultzea 1,30 2,10

Produktu ekologikoak
Tipula 1,75 2,00
Baratxuria 1,60 6,00
Azenarioa 2,00 2,50
Sagarra 2,00 3,00
Mermelada 3,00 3,60

AZOKA�

SSAAIILLKKAAPPEENNAA�

XVIII. INSALUS SARIA
Sailkapen orokorra.
1. Ruben Palacios
2. Jabier Etxarri
3. Francisco Jabier Intxausti
66..  XXaabbiieerr  IIrriiaarrttee  ((IIbbaarrrraa))
1166..  AAiittoorr  OOllaannoo  ((AAllttzzoo))
Mendiko Saria.
Beñat Intxausti
Taldekako Saria.
Seguros Bilbao

Leaburuko igoera borrokatua izan zen, talde sendoenen artean. N. U.

VII.urteurrena

Joxelu Geresta Ttotto

urteurrenak�

Gure artetik eraman zintuzten
Euskal Herria maitatzeagatik

gerra zikina egin zutenek 
zure jarduna ixildu nahirik 

baina ez da sortuko etsairik
gure askatasuna lotuko duenik 

zauden lekuan zaudela, borrokan
jarraituko dugu biok elkarturik

Jo ta ke, irabazi arte!

ZIZURKIL, 2006eko martxoaren 19a

Juan Mari Zulaika Azpeitia

hilberria�

Zer nolako zaila den 
agurtzea 

baina zein ederra 
izan den zu ezagutzea.

ZARAUTZ, 2006ko martxoaren 19a

Ilobak: Nagore, Jon, Ane, Ana eta Kaspi



LLaaiioottzzeenn  ttrriikkiittiiaarreekkiinn
aammaaiieerraa  eemmaann  ddiieettee
aauurrtteennggoo  GGaazzttee  FFeesstteeii

ESTI EZEIZA

Laiotz trikiti taldearen musika-
rekin amaitu ziren, atzo, Beras-
tegiko Gazte Festak. Ostiralean
hasi zituzten jaiak Herri afaria-
rekin, eta 120 lagun inguruk
hartu zuten parte bertan. Afa-
londoa alaitzeko berriz, DJ Bull
aritu zen abestirik dantzaga-
rrienak jartzen. «Giro polita,
eta herrikoia» izan zela adiera-
zi zuten Urepel gazte elkarte-
koek.

Atzo, arratsaldeko lehen or-
duetarako hasi zen berriro fes-
ta Berastegin. 16:00ak aldera
herriko hainbat gazte bildu zi-
ren Urepel gazte elkartean,
Mus Txapelketako finala joka-
tzera, nahiz ikustera. Herritar
guztiei zabaldu zitzaien lehia-
ketan parte hartzeko deia, eta
hasiera batean, gazte, nahiz za-
har, neska zein mutil hasi bazi-
ren ere jokatzen, finalaurreko-
etara mutil gazteak bakarrik 
ailegatu ziren. Azkenean, lau
bikotek eskuratu zituzten sa-
riak; Irabazleak Iñigo Atxuka-
rro eta Ioseba Agirrezabala
izan ziren, eta txuleta  eta arku-
me erdi bana eraman zuten
etxera. Bigarren  postuan be-
rriz, txuleta banarekin, eta bina
ardo botilekin,Andoni Saizar
eta Xabier Salazar geratu ziren.

Mus Txapelketa amaitu oste-
an, jende andana hurbildu zen
sagardo dastaketarako, eta se-
gidan, bertso saioa izan zen:
Jon Maia, Angel Mari Peñagari-
kano, Jexux Mari Irazu eta Iker
Zubeldiarekin. Gai jartzaile la-
netan Iñigo Gorostarzu aritu
zen.Eta jaiak amaitzeko,dantza
saioa Laiotzen eskutik.

BERASTEGI�GAZTE FESTAK

«Giro alaia eta herrikoia» izan da nagusi asteburu honetan,
Urepel gazte elkarteak antolatzen dituen jaietan

Mus Txapelketako finalaurrekoak jokatzen, atzo Urepel gazte elkartean. ESTI EZEIZA

TOLOSA�

2004-2005eko
DBHko tituluak
jasotzeko aukera
2004-2005 Ikasturtean, Las-
korain Ikastolan, Derrigo-
rrezko Bigarren Hezkuntza
bukatu zuten ikasleak, Usa-
balgo ikastolako idazkaritza-
tik pasa daitezke, DBHko be-
raien titulua jasotzera, jakite-
ra eman dutenez.

TOLOSA�

Ikastaro berria
Goi mailako
institutuan
Tolosaldea Goi mailako Lan-
bide Heziketa Institutuak ja-
kinarazi du astelehenean,
hilaren 20an, CNC Torno 
Eragiketa eta kalitatearen
kudeaketa ikastaroak hasiko
direla,doan izanik. Izen-ema-
tea ikastetxean bertan edo 
943 65 11 47 telefono zenba-
kira hots eginez egin ahal
izango da. Hobetuz eta Euro-
pako Fondo Sozialak diruz
lagunduko dute ikastaroa.

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

750. urteurrena dela eta, Denborapasa
liburuxka eta buletin elektronikoa

TOLOSA�GIZARTEA

ERREDAKZIOA

Tolosa 750. Urteurrena funda-
zioak, urteurrena dela eta,
hainbat ekimen jarri ditu mar-
txan, herria hobeto ezagutzeko
xedearekin. Batetik, Tolosal-
dea, 750 urte jolasean Tolosal-
deari buruzko denborapasen
liburuxka argitaratu dute. Li-
burua Lasarte-Tolosako Berri-
tzegunearen bidez banatuko
zaie Tolosaldeko ikastetxe guz-
tietako Lehen Hezkuntzako 4.
eta 5. mailako ikasleei, martxo-
an zehar. Tolosa eta inguruak
hobeto ezagutzeko aukera es-
kaintzen du, jolasen eta den-
borapasen bidez, ohiko bide
akademiko eta formaletatik
lantzen denaren osagarri.

Bestalde, iazko udazkenaz
geroztik martxan da Tolosako
albiste buletin elektronikoa,
herriari buruzko berri guztiak
biltzeko helburuz sortua. Be-
rriak euskaraz nahiz gaztela-

niaz argitaratzen dira, astele-
henetan eta ostiraletan. Infor-
mazioa Internet bidez zabaldu-
ko denez, «baliabide horretara
egokituta dago buletina»: al-
biste laburrak emango ditu,
erraz irakurtzekoak, eta gai as-
kori buruzkoak: administra-
zioa, garraioa, irakaskuntza,
ingurumena, kultura, osasuna,
kirolak, hedabideak…

Buletin honen harpidetza
on-line egin daitekeela jakina-
razi dute, web orrian bertan,
eta baita posta elektronikoko
honako helbide honetara me-
zua bidaliz ere: 750@tolosa-
koudala.net.

LANA
Etxeko lanak. Alegian neska bat
behar da etxeko lanak egiteko.
Interesatuek deitu 943 65 30 34ra.
Tabernaria. Anoetan, neska
euskalduna behar da tabernan 4
orduz lan egiteko. Eskarmetuna
duena. 

ESKARIAK
Pisua. Pisu edo apartamendu bila
nabil, alokairuan, leihoak
iparralderantz dituena. 
678 25 05 66.

ALOKERAN
Garajea. Garaje itxia alokatzen da
Iruran. Interesatuek deitu 
646 48 76 01era.

SALGAI
Furgoneta. Furgoneta salgai 
W-Kalifornia; 5 TDI, 2002koa. Oso
egoera onean. Deitu 
626 73 73 77ra.
Pisua. Leitzan, 100 m2-ko pisua
salgai, igogailua eta
trastelekuarekin. Eguzkitsua. 
699 46 13 65ra.

iragarki laburrak�

Tolosa 750. urteurrena fundazioak abiarazi ditu, «herria ezagutzeko»



URTE ASKOAN
Jose Luis Tome. 

Zorionak familiaren 
partetik.

AAGGEENNDDAA�

DEIALDIAK

Belauntza. Jose Mari
Aranalderen omenezko
plaka inauguratuko dute
12:00etako mezaren
ondoren, herriko ermitan.
Dantzarien eta txistularien
saioek osatuko dute
ekitaldia.
Ibarra. 11:00etan, misio
izaera izango duen
eukaristia. Bildutako dirua,
Ibarratik Misio Taldeak
Hondurasen, Bombain eta
Eritrean dituen 4 proiektuak
laguntzeko bideratuko dute.
Tolosa. 4 DBHko
gurasoentzat bilera izango
da Orixe Institutuan,
martxoaren 21ean,
asteartea, 19:00etan. Gaia:
Nola lagundu gure seme-
alabei hurrengo ikasketak
aukeratzen.
Villabona. Tolosaldeko 51ko
kintoak apirilaren 2an
elkartuko dira: 12:00etan
meza San Frantziskon eta
14:00etan bazkaria Mendi
Alde jatetxean. Izen-ematea,
943 65 45 92 (Jose Maria
Tolosa), 943 52 54 41 
(Jose Mendizabal) eta 
943 65 17 99 (Mendi Alde)

GUARDIAKO FARMAZIAKK

Gaur
Leitza. Larraia, M.I. Elbarren, 95. 112
Tolosa. Tolosa, M.I. Kale Nagusia, 7.
943 67 06 48.

Bihar
Leitza. Plaza, M. Elbarren, 36. 112.
Ibarra. Ugarte M.T. Euskal Herria, 46.
943 67 32 74.

IRRATIAK

Txolarre irratia
(107.5, 101.2 FM)
10:30-13:00. Hitzak hegan
(errepikapena)

�HITZAk ez du bere gain hartzen

egunkarian adierazitako esanen eta

iritzien erantzukizunik.

AAGGUURRRRAAKK�

Eguraldia lagun izan zuten atzokoan ibilaldian parte hartu zuten adinduek. ESTI EZEIZA

PPaasseeoottxxooaa  AAnnooeettaattiikk  zzeehhaarr
ANOETA�Tolosaldeko eta Andoain aldeko 100 jubilatu inguruk hartu zuten

parte atzo, Alkartasuna Biltokiko jubilatuek antolatutako ibilaldian

ESTI EZEIZA

T tipi-ttapa, ttipi- ttapa, go-
gotsu irten ziren atzo
Anoetako plazatik Tolo-

saldeko eta Andoain aldeko ju-
bilatuak. Eguraldiak lagundu-
ta, ibilaldi ederra egin ahal izan
zuten 100 lagun inguruk.Egita-
rauak agindu bezala, goizeko
10:30ak aldera abiatu ziren Vi-
llabonaruntz. Sanz-eko zubi
parean, geldialdia egin zuten
fruta eta gozokiekin indar be-
rritzeko. Ondoren, Anoetaldera
abiatu ziren berriro, plazan
amaitu zutelarik paseotxoa.
Hala ere, goizari ez zioten hor
eman amaiera, eguerdi parte-
rako prest baitzuten Anoetako
Alkartasuna Elkartekoek ha-
maiketako ederra, ibilaldia
egin zutenentzat. 12 herrietako
adinduek hartu zuten parte ibi-
laldian, hauen artean: Anoeta-
koak, Alegiakoak, Berastegiko-
ak, Ibarrakoak, Irurakoak, To-
losakoak, eta Villabonakoak.

Antolatzaileek jakinarazi du-
tenez «oso ongi» atera zen
dena, eta «oso gustora» geratu
ziren emaitzarekin.

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Leire Montes
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

eta Tolosaldeko 
eta Leitzaldeko 
77 gizarte eragilea Zuzendariordea. Iratxe Etxebeste. Kudeatzailea. Itziar Zulueta. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

Eusko
Jaurlaritza.
Kultura Saila

HITZA-K BAI EUSKARARI

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1144 hotzena 1100 ELURRA 
ARALARREN

Pagomari:
gaur: ??? / bihar: ??? 

Guardetxe:
gaur: ??? / bihar: ??? 

HITZA-KO BEZEROEN ARRETA ZENBAKIA
(zalantzak argitzeko,
harpidedun egiteko...) 994433  3300  4433  4466

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Hernialde, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil

URTE ASKOAN
Itsaso Oreja (Tolosa).

Zorionak eta 6 muxu biharko
partez, sendiaren partetik.


